

ԱՄՓՈՓԱԹԵՐԹ
«ՀԱՐԿԱՅԻՆ ՄԱՐՄՆԻ ԵՎ ԱՌՈՂՋՈՒԹՅԱՆ ՀԱՄԸՆԴՀԱՆՈՒՐ ԱՊԱՀՈՎԱԳՐՈՒԹՅԱՆ ՀԻՄՆԱԴՐԱՄԻ ՄԻՋԵՎ ՏԵՂԵԿԱՏՎՈՒԹՅԱՆ ՓՈԽԱՆԱԿՄԱՆ ԿԱՐԳԸ, ԻՆՉՊԵՍ ՆԱԵՎ ՖԻՆԱՆՍՆԵՐԻ ԲՆԱԳԱՎԱՌՈՒՄ ՊԵՏԱԿԱՆ ԿԱՌԱՎԱՐՄԱՆ ԼԻԱԶՈՐՎԱԾ ՄԱՐՄՆԻՆ ՆԵՐԿԱՅԱՑՎՈՂ ՀԱՆՁՆԱՐԱՐԱԿԱՆԻ ՁԵՎԸ ՍԱՀՄԱՆԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
	1. ՀՀ առողջապահության նախարարություն  
	24.12.2025թ.

	
	ԱԱ/ՊԳ.6/42459-2025

	«Հարկային մարմնի և առողջության համընդհանուր ապահովագրության հիմնադրամի միջև տեղեկատվության փոխանակման կարգը, ինչպես նաև ֆինանսների բնագավառում պետական կառավարման լիազորված մարմնին ներկայացվող հանձնարարականի ձևը սահմանելու մասին» ՀՀ կառավարության որոշման նախագծի վերաբերյալ ընդհանուր առմամբ բովանդակային դիտողություններ և առաջարկություներն չկան: 
Միաժամանակ, առաջարկվում է որոշման նախագծի 2-րդ կետում «հրամանի» բառը փոխարինել «որոշման» բառով:
	Ընդունվել է ի գիտություն







Ընդունվել է

	2. ՀՀ ֆինանսների նախարարություն
	25.12.2025թ.

	
	01/2-3/29575-2025

	«Հարկային մարմնի և առողջության համընդհանուր ապահովագրության հիմնադրամի միջև տեղեկատվության փոխանակման կարգը, ինչպես նաև ֆինանսների բնագավառում պետական կառավարման լիազորված մարմնին ներկայացվող հանձնարարականի ձևը սահմանելու մասին» ՀՀ կառավարության որոշման նախագծի վերաբերյալ առաջարկություններ չկան։
	Ընդունվել է ի գիտություն

	3. ՀՀ արդարադատության նախարարություն

	29.12.2025թ.

	
	/27.1/60099-2025

	1․ «Հարկային մարմնի և առողջության համընդհանուր ապահովագրության հիմնադրամի միջև տեղեկատվության փոխանակման կարգը, ինչպես նաև ֆինանսների բնագավառում պետական կառավարման լիազորված մարմնին ներկայացվող հանձնարարականի ձևը սահմանելու մասին Հայաստանի Հանրապետության կառավարության որոշման նախագծի (այսուհետ՝ Նախագիծ) 2-րդ կետի համաձայն՝ սույն որոշումն ուժի մեջ է մտնում 2026 թվականի հունվարի 1-ից, բացառությամբ սույն հրամանի 1-ին կետով սահմանված Հավելվածի 4-րդ և 8-րդ կետերի, որոնք ուժի մեջ են մտնում 2027 թվականի հունվարի 1-ից։ 
	Նկատի ունենալով, որ նախագիծը դեկտեմբերի 26-ի դրությամբ գտնվում է փորձաքննության փուլում, և հաշվի առնելով «Նորմատիվ իրավական ակտերի մասին» օրենքի 23-րդ հոդվածի 1-ին մասի դրույթները, որոնց համաձայն՝ Նորմատիվ իրավական ակտերն ուժի մեջ են մտնում դրանցում սահմանված ժամկետներում, սակայն ոչ շուտ, քան դրանց պաշտոնական հրապարակմանը հաջորդող օրվանից՝ նախագծի ուժի մեջ մտնելու դրույթն անհրաժեշտ է վերանայել։ 
	Բացի այդ սույն կետում նշված հրամանի բառն անհրաժեշտ է փոխարինել որոշման բառով։
	Ընդունվել է

	2․ Նախագծի հավելվածի 3-րդ կետի տվյալները հարկային մարմնի կողմից Հիմնադրամին անմիջապես տրամադրելու կարգավորումն առաջարկում ենք վերանայել՝ սահմանել ողջամիտ ժամանակահատված նշված գործողությունն իրականացնելու համար։ 
	Ընդունվել է

	3․ Նախագծի հավելվածի 5-րդ կետի 2-րդ նախադասության համաձայն՝ եթե ապահովագրավճար վճարող բոլոր վարձու աշխատողների ապահովագրավճարների գումարն ամբողջությամբ փոխանցված է համապատասխան գանձապետական հաշվեհամարին, ապա հարկային մարմինն այդ գումարի վճարման օրվան հաջորդող երեք աշխատանքային օրվա ընթացքում սույն կետում նշված վարձու աշխատողների ցուցակը՝ համաձայն N 1 ձևի, տրամադրում է Հիմնադրամին: 
	Այս առումով պարզաբանման կարիք ունեն այն դեպքերը, երբ ապահովագրավճար վճարող բոլոր վարձու աշխատողների ապահովագրավճարների գումարն ամբողջությամբ փոխանցված չեն լինի համապատասխան գանձապետական հաշվեհամարին։
	Վերոգրյալի առնչությամբ անհրաժեշտ է հստակեցնել նաև Նախագծի հավելվածի 6-ից 8-րդ կետերը։
	Ընդունվել է ի գիտություն
Ապահովագրավճար վճարողների ցուցակը հարկային մարմնի կողմից տրամադրվում է Հիմնադրամին ապահովագրավճարների ամբողջական վճարումից հետո, այսինքն՝ քանի դեռ վճարումն ամբողջությամբ կատարված չէ, Հիմանդրամին ցուցակ չի տրամադրվում

		4․ Նախագծի հավելվածի 7-րդ կետում անհրաժեշտ է ապահովել շաղկապների կիրառման կանոնները, մասնավորապես՝ եթե թվարկված բոլոր պայմաններից բավական է միայն մեկի առկայությունը, ապա գործածել «կամ» շաղկապը, իսկ եթե թվարկված բոլոր պայմանների առկայությունը պարտադիր է, ապա գործածել «և» շաղկապը՝ հաշվի առնելով «Նորմատիվ իրավական ակտերի մասին» օրենքի 16-րդ հոդվածի դրույթները:
	Ընդունվել է ի գիտություն


	[bookmark: _GoBack]	5․ Նախագծի հավելվածի 9-րդ կետի համաձայն՝ սույն կարգի 5-8-րդ կետերում նշված ցուցակները հարկային մարմնի կողմից Հիմնադրամին կարող են տրամադրվել ինքնաշխատ համակարգի միջոցով՝ ներառելով սույն կարգի N 1 ձևում սահմանված տվյալները:
	Այս առումով անհրաժեշտ է հստակեցնել, թե որ դեպքում այն պետք է տրամադրվի ինքնաշխատ եղանակով՝ համակարգի միջոցով, իսկ որ դեպքում ոչ, բացի այդ պարզ չէ, թե բացի համակարգի միջոցով ինքնաշխատ եղանակից ինչ այլ եղանակներ են առկա։
	Ընդունվել է



